
 ABSTRAK 


Salah satu Dasar Ekonomi Baru (DEB) ialah untuk memperbanyakkan pembangunan luar bandar 
 dan merapatkan jurang ekonomi di antara kawasan bandar dan luar bandar. Kepentingan industri 
 peruncitan petroleum di luar bandar dalam membekalkan komoditi sumber bahan api, merupakan 
 daya penggerak kepada aktiviti-aktiviti penjanaan ekonomi di kawasan luar bandar. Isu rantaian 
 bekalan  minyak  luar  bandar  di  Malaysia  perlulah  ditangani  secara  efektif  dan  efisien  untuk 
 memastikan  ketersediaan  bekalan  sepanjang  masa.  Amalan  perkongsian  maklumat  antara 
 pembekal  dan  peruncit  merupakan  proses  yang  kritikal  bagi  menjamin  keselarasan  dalam 
 pengurusan  rantaian  bekalan.  Bagi  menjelaskan  isu  perkongsian  maklumat  dalam  rantaian 
 bekalan, satu kerangka kajian dibangunkan untuk menghuraikan hubung kait antara tadbir urus 
 perhubungan dengan perkongsian maklumat melalui peranan pengantaraan risiko perhubungan.


Pengujian  kerangka  kajian  dilakukan  menggunakan  kaedah  soal  selidik  iaitu  sebanyak  162 
 borang  soal  selidik  telah  diedarkan  kepada  pengusaha  stesen  minyak  luar  bandar  di  Malaysia. 


Sebanyak  65  borang  soal  selidik  dipulangkan  dan  dapat  digunakan  untuk  fasa  penganalisisan 
 menggunakan pendekatan statistik deskriptif dan statistik inferens. Dapatan kajian menunjukkan 
 bahawa tahap perkongsian maklumat adalah pada kadar sederhana tinggi. Sementara itu, tadbir 
 urus  perhubungan  merupakan  peramal  sederhana  terhadap  perkongsian  maklumat  tetapi 
 mempunyai  pengaruh  terhadap  perkongsian  maklumat  melalui  pengantara  risiko  perhubungan. 


Hal  ini  menunjukkan  perlunya  tadbir  urus  perhubungan  yang  menitikberatkan  isu  risiko 
 perhubungan  supaya  dapat  menyumbang  kepada  perkongsian  maklumat.  Ujian  pengaruh 
 pengantara yang  telah  dijalankan  membuktikan  bahawa risiko  perhubungan  bertindak  terhadap 
 pengantara  separa  hubungan  tadbir  urus  dan  perkongsian  maklumat  dengan  pengaruh  yang 
 signifikan  dimensi  kecenderungan  hubungan.  Kajian  juga  mendapati  tadbir  urus  perhubungan 
 yang  difokuskan  kepada  keakraban  hubungan  tahap  tinggi  boleh  menjadi  pemangkin  kepada 
 peningkatan prestasi perkongsian maklumat. Hasil kajian ini diharapkan dapat menyumbang ke 
 arah  percambahan  ilmu  berkaitan  perkongsian  maklumat  dalam  rantaian  bekalan  kepada  dunia 
 akademik dan membantu pemain industri dalam pelaksanaan pengurusan rantaian bekalan yang 
 lebih efisien dan efektif melalui perkongsian maklumat. 


Katakunci:  Perkongsian  Maklumat,  Tadbir  Urus  Perhubungan,  Risiko  Perhubungan  dan 
Pengusaha Stesen Minyak Luar Bandar 

 ABSTRACT 


One  of  the  New  Economic  Policy  (NEP)  is  to  increase  rural  development  and  to  bridge  the 
 economic gap between the urban and rural areas. The importance of the rural petroleum retailing 
 industry in supplying fuel sources is the driving force for economic activity in the rural areas in 
 Malaysia.  Issues  concerning  the  rural  oil  supply  chain  in  Malaysia  needs  to  be  addressed 
 effectively  and  efficiently  to  ensure  timely  supply.  Practicing  information  sharing  between 
 suppliers and retailers is a critical process to ensure alignment in the supply chain management. 


To  address  the  issue  of  information  sharing  in  the  supply  chain,  a  research  framework  was 
 developed  to  delineate  the  relationship  between  relational  governance  and  information  sharing 
 through the role of mediating relational risk. The testing of research framework was conducted 
 using  the  questionnaire  which  162  questionnaires  were  distributed  to  rural  petrol  station 
 operators in Malaysia. Of these, only 65 questionnaires were returned and could be used for the 
 data  analysis  phase.  The  data  were  analyzed  using  descriptive  statistical  approaches  and 
 inferential  statistics.  The  findings  show  that  the  level  of  information  sharing  is  at  a  moderate 
 pace. Meanwhile, relational governance is a simple predictor of information sharing but has an 
 influence on information sharing through relational risk mediator. This demonstrates the need for 
 relational  governance  to  focus  on  relational  risk  issues  in  order  to  contribute  to  information 
 sharing.  Findings  also  showed  that  relational  risk  acts  as  partial  mediator  between  relational 
 governance  and  information  sharing  with  significant  influence.  Relational  governance 
 dimensions of connectedness, can be the catalyst for improved information sharing performance. 


The  results  of  this  study  are  expected  to  contribute  towards  the  proliferation  of  knowledge  -
 related  information  sharing  in  the  supply  chain  to  the  academic  and  industry  players  in 
 implementing  supply  chain  management  more  efficiently  and  effectively  through  information 
 sharing. 


Keywords:  Information  Sharing,  Relational  Governance,  Relational  Risk  and  Rural  Petrol 
Station Operators 

RINGKASAN EKSEKUTIF 


Kajian ini telah dijalankan untuk memahami tentang perkongsian maklumat antara pembekal dan 
 peruncit di Malaysia. Berdasarkan kajian terdahulu didapati perkongsian maklumat adalah faktor 
 yang  penting  yang  memastikan  kejayaan  sesebuah  organisasi  untuk  menjadi  lebih  cekap  dan 
 efektif  dalam  era  persaingan  yang  global  dan  kompetitif.  Persekitaran  rantaian  bekalan  amat 
 memerlukan  kerjasama  antara  pembekal  dan  peruncit  untuk  memastikan  proses  perkongsian 
 maklumat adalah tepat, cekap, relevan dan bernilai. Kerjasama ini adalah merujuk kepada tadbir 
 urus  perhubungan  antara  organisasi-organisasi  yang  mempunyai  kepentingan  untuk  mencapai 
 kejayaan organisasi yang di fokuskan kepada keuntungan, survival dan persaingan.  


Tadbir  urus  perhubungan  ini  tidak  dapat  lari  dari  faktor  risiko  perhubungan  yang  wujud  bila 
 kerjasama  antara  organisasi-organisasi  yang  berkepentingan  dalam  rantaian  bekalan.  Risiko 
 perhubungan ini wujud  dari sudut dimensi simetri kuasa, konflik tidak berfungsi dan kelakuan 
 oportunis apabila organisasi-organisasi ini menjalankan kerjasama antara satu sama lain. 


Tahap  perkongsian  maklumat  dalam  kajian  ini  merujuk  dari  segi  dimensi  kuantiti  dan  kualiti 
 maklumat  yang  dikongsi  antara  pihak  pembekal  dan  peruncit  untuk  memastikan  kejayaan 
 kerjasama yang telah dipraktikkan.  


Adalah  penting  untuk  pemain-pemain  industri  dalam  rantaian  bekalan  melihat  lebih  terperinci 
dimensi-dimensi yang ada dalam kajian ini bagi menjadi satu panduan atau suatu penanda aras 
untuk  memastikan  kejayaan  sesuatu  kerjasama  dan  seterusnya  menjadi  pemangkin  kepada 
kejayaan kedua-dua belah pihak.  

 BAB 1 


PENGENALAN KAJIAN 


1.0  PENGENALAN 


Bab ini dipermulaannya membincangkan pengenalan tentang latar belakang kajian ini 
 dengan  melihat  kepada  keperluan  kajian  ini  dilakukan.  Seterusnya,  ianya 
 memperincikan  tentang  penyataan  masalah  tersebut  yang  memfokuskan  kepada 
 persoalan  kajian  yang  telah  dibangunkan  dan  objektif  kajian  yang  perlu  dicapai. 


Seksyen  seterusnya,  penerangan  tentang  kepentingan  kajian  serta  skop  dan  batasan 
 kajian ini turut dibincangkan. Penerangan turut diberikan tentang definisi operational 
 bagi  terma-terma  penting  yang  terlibat  dalam  kajian  ini  dan  diakhiri  dengan 
 penerangan tentang susun atur tesis ini. 


1.1      LATAR BELAKANG KAJIAN 


Pelancaran Dasar Ekonomi Baru (DEB) pada tahun 1971 telah melakar sejarah dalam 
pembentukan  dasar  ekonomi  Malaysia.  DEB  menekankan  kepentingan  mencapai 
sasaran  sosioekonomi  seiring  dengan  pertumbuhan  ekonomi  sebagai  satu  cara 
mewujudkan  keharmonian  dan  perpaduan  di  dalam  negara  yang  terdiri  daripada 
pelbagai kumpulan etnik dan agama. Matlamat utama DEB adalah untuk mewujudkan 
perpaduan  negara.  Bagi  mencapai  sasaran  ini,  dua  strategi  utama  telah  diwujudkan 
iaitu untuk mengurangkan dan akhirnya membasmi kemiskinan melalui peningkatan 
pendapatan  dan  penambahan  peluang  pekerjaan  untuk  semua  rakyat  Malaysia  tanpa 
mengira  kaum.  Untuk  menyusun  semula  masyarakat  bagi  memperbetulkan  ketidak 
seimbangan  ekonomi  supaya  dapat  mengurang  dan  seterusnya  menghapuskan 

pengenalan  kaum  mengikut  fungsi  ekonomi.  Pelaksanaan  strategi  pembasmian 
 kemiskinan  dan  penyusunan  semula  masyakat  menghasilkan  kemajuan  yang  ketara 
 menjelang  1990.  Kadar  kemiskinan  berkurangan  dari  49.3  peratus  pada  tahun  1970 
 kepada  16.5  peratus  pada  tahun  1990  dan  seterusnya  kepada  1.7  peratus  pada  2012 
 (EPU, 2015).  


Strategi  pembasmian  kemiskinan  Malaysia  sentiasa  menumpukan  kepada 
 pembangunan  sumber  manusia  dan  kualiti  hidup.  Inisiatif  yang  dilaksanakan 
 menekankan  kepada  program  berbentuk  produktif  dan  bukan  secara  kebajikan, 
 kecuali  dalam  kes-kes  tertentu  di  mana  bantuan  secara  langsung  perlu  diberikan. 


Langkah ini adalah untuk memastikan golongan miskin dapat berdikari dan turut serta 
 dalam  aktiviti  ekonomi.  Strategi  pembangunan  luar  bandar  melibatkan  pelbagai 
 program  pembasmian  kemiskinan  seperti  program  agropolitan  secara  bersepadu  dan 
 peladangan  kontrak;  program  keusahawanan  termasuk  akses  kepada  pembiayaan 
 kredit  mikro;  perkhidmatan  sokongan  pertanian  termasuk  infrastruktur  saliran  dan 
 pengairan;  pembangunan  industri  kampung  /  kecil;  penyediaan  infrastruktur  luar 
 bandar termasuk jalanraya, eletrik dan air;  dan  perkidmatan sosial seperti kesihatan, 
 sekolah, bantuan makanan dan penempatan semula setinggan. 


Salah satu Dasar-Dasar Utama yang telah diketengahkan oleh pihak Unit Perancang 
 Ekonomi  ialah  Dasar  Pembangunan  Luar  Bandar  (Jabatan  Perdana  Menteri,  2015). 


Objektifnya  ialah  memperbanyakkan  pembangunan  luar  bandar  dan  merapatkan 
jurang  ekonomi  antara  kawasan  bandar  dan  luar  bandar.  Ianya  turut  meningkatkan 
ketersampaian  komuniti  luar  bandar  untuk  menjana  pendapatan  yang  lebih  baik 
menerusi  pelbagai  industri  kampung  dan  kraftangan.  Disamping  itu  juga  ia  dapat 

memperbaiki  lagi  kualiti  hidup  populasi  luar  bandar  menerusi  pertambahan 
 infrastruktur  sosial  dan  fizikal  dan  juga  untuk  memperbaiki  tahap  kesihatan  luar 
 bandar  dan  kemudahan  pendidikan.  Dalam  usaha  membuat  pembangunan  di  luar 
 bandar salah satu sumber penting ialah sumber kuasa atau minyak yang menjadi nadi 
 penggerak  kepada  ekonomi  di  luar  bandar  itu  sendiri.  Bekas  Menteri  Perdagangan 
 Dalam Negeri, Koperasi dan Kepenggunaan, Datuk Seri Hasan Malek berkata pihak 
 kementerian  sentiasa  memberi  perhatian  kepada  sumber  bekalan  minyak  di  luar 
 bandar.  Menurut  beliau  sebarang  aktiviti  perniagaan  tidak  dapat  dilakukan  tanpa 
 sumber  bahan  api  iaitu  minyak  petrol  atau  diesel  di  kawasan  luar  bandar  (Sofian 
 Baharom,  2014).  Jelaslah  di  sini  menunjukkan  aktiviti  penjanaan  ekonomi  di  luar 
 bandar  memerlukan  sumber  tenaga  atau  minyak  sebagai  sumber  penggerak  kepada 
 aktiviti-aktiviti yang dijalankan. 


Industri  peruncitan  petroleum  di  luar  bandar  memainkan  peranan  sebagai  sumber 
 minyak  petrol  dan  diesel  di  kawasan  luar  bandar  di  Malaysia.  Sumber  bahan  api 
 merupakan  komoditi  yang  permintaannya  yang  semakin  bertambah  kerana 
 peningkatan hasil jualan kenderaan pengangkutan dan komersial dalam negara yang 
 semakin bertambah sejak tahun 2012. Pertambahan adalah sebanyak 4.5% pada tahun  
 2013  dan  pertumbuhan  pada  kadar  1.6%  pada  tahun  2014  (Malaysia  Automotive 
 Association, 2015).  


1.1.1  Isu Rantaian Bekalan Minyak di Malaysia 


Kos  bahan  bakar  untuk  bekalan  tenaga  iaitu  minyak  merupakan  sebahagian  besar 
perbelanjaan  yang  perlu  untuk  sesuatu  aktiviti  ekonomi.    Kebanyakan  operasi 
pertanian  adalah  bergantung  kepada  kekangan  masa  dan  ketepatan  masa  bekalan 

minyak  adalah  faktor  kedua  paling  penting  selepas  ketersediaan  bekalan  minyak 
 tersebut.  Kegagalan untuk membekalkan bekalan minyak yang mencukupi pada masa 
 yang  tepat  boleh  melambatkan  proses  penanaman    dan  menuai,  sekali  gus 
 mengurangkan  kualiti  dan  kuantiti  hasil  yang  dikeluarkan  (Shahbazi,  1992). 


Keperluan  sumber  minyak  di  luar  bandar  amat  penting  dalam  menyokong  aktiviti-
 aktiviti  pertanian  yang  menggunakan  mesin-mesin  dan  jentera  pertanian.  Keperluan 
 pengedaran  yang  cekap  dan  mantap  akan  memastikan  pengguna  mendapat  bekalan 
 minyak  di  stesen-stesen  minyak  yang  terdapat  di  kawasan  luar  bandar.  Rangkaian 
 pengedaran  yang  cekap  ini  dapat  menjimatkan  masa  pengguna-pengguna  di  luar 
 bandar  kerana  tersedianya  kemudahan  stesen  minyak  yang  berdekatan  di  kawasan 
 mereka.  Ini  juga  dapat  menjimatkan  masa  dan  kos  dalam  membuat  perjalanan 
 mendapatkan minyak untuk kenderaan sendiri dan juga jentera serta mesin pertanian. 


Menurut  kenyataan  yang  dikeluarkan  oleh  Datuk  Seri  Hasan  Malek  iaitu  mantan 
Menteri  Perdagangan  Dalam  Negeri,  Koperasi  dan  Kepenggunaan  bahawa  pihak 
kerajaan bersetuju membuka semula permohonan baharu bagi stesen minyak mini di 
luar  bandar  setelah  ia  dibekukan  sejak  tahun  2007  (Astro  Awani,  2014).  Menurut 
beliau  kementerian  mahu  memastikan  masyarakat  pengguna  di  luar  bandar  tidak 
menghadapi masalah mendapatkan bekalan petrol dan diesel bersubsidi dalam urusan 
harian  mereka.  Ini  jelas  menunjukkan  bahawa  bekalan  minyak  petrol  dan  diesel 
merupakan komoditi penting dalam urusan perniagaan dan seharian kepada penduduk 
di  luar  bandar.  Inisiatif  oleh  pihak  kerajaan  ini  menunjukkan  ketersediaan 
infrastruktur  iaitu  stesen  minyak  itu  yang  menjadi  tempat  pengisian  minyak  di  luar 
bandar.Walaupun  telah  jelas  tentang  kepentingan  sumber  minyak  di  kawasan  luar 
bandar tetapi masih ada kes yang berlaku baru-baru ini iaitu 48 stesen minyak di luar 

bandar di Perak telah terputus bekalan minyak yang  menyusahkan  pengguna di luar 
 bandar (Peraknews, 2015a).  Ekoran masalah tersebut pemilik stesen minyak terpaksa 
 menutup  perniagaan  mereka  kerana  tiada  bekalan  dan  turut  menjejaskan  lebih 
 200,000 pengguna di kawasan luar bandar di negeri Perak.  Menurut Dato’ Samsuddin 
 Abu Hassan sebagai Pengerusi Jawatankuasa Hal Ehwal Pengguna Sumber Manusia 
 dan  Masyarakat  Sivil  Negeri  Perak,  arahan  penghantaran  minyak  itu  akan  dapat 
 menyelesaikan  rintihan  dan  permasalahan  pengusaha  stesen  minyak  mini  terbabit. 


Beliau  berharap  pengusaha-pengusaha  stesen  minyak  dan  juga  penduduk  tempatan 
 tidak panik kerana  bekalan minyak petrol di stesen-stesen minyak berkenaan adalah 
 mencukupi.  


Pengeluar  dan  peruncit  boleh  mengalami  kerugian  hasil  daripada  putus  bekalan 
(Campo,  Gijsbrechts,  &  Nisol,  2000).  Peningkatan  kos dari  segi  masa  dan  juga  kos 
pengangkutan  akan  berlaku  kepada  pengguna  kerana  terpaksa  mencari  sumber 
minyak  dari  kedai  yang  berbeza.  Masa  yang  dibazirkan  tersebut  boleh  digunakan 
untuk  melalukan  aktiviti-aktiviti  lain  yang  mempunyai  faedah  atau  nilai  tambah 
kepada  pengguna  tersebut  (Campo,  Gijsbrechts,  &  Nisol,  2000).  Masalah  terputus 
bekalan  minyak  boleh  menyebabkan  kerugian  dari  segi  masa  dan  juga  kos  untuk 
mendapatkan  minyak  kerana  terpaksa  memandu  ke  kawasan  bandar  yang  jaraknya 
yang  jauh  dari  kawasan  penduduk  setempat  (Ahmad  &  Hajat,  2010).  Aktiviti 
pembangunan ekonomi di kawasan luar bandar boleh terjejas kerana keperluan bahan 
bakar  atau  minyak  merupakan  komoditi  yang  penting  untuk  menjalankan  aktiviti 
perniagaan, pertanian, sosial dan ekonomi. Kemiskinan tenaga dan kemiskinan bahan 
api  adalah  penjelasan  kepada  masalah  penggunaan  tenaga  isi  rumah,  iaitu 

menimbulkan  kedua-dua  masalah  yang  berbeza  dan  perlu  ditangani  oleh  ramai 
 penyelidik, organisasi dan kerajaan (Li, Lloyd, Liang & Wei, 2014). 


1.1.2  Jurang Kajian   


Banyak  kajian-kajian  yang  lepas  membincangkan  tentang  kepentingan  perkongsian 
 maklumat  dalam  rantaian  bekalan.  Walaubagaimanapun,  masih  kurang  kajian  yang 
 menumpukan  kepada  faktor  tadbir  urus  perhubungan  dan  risiko  hubungan  sebagai 
 pemboleh  ubah  yang  memberi  kesan  kepada  perkongsian  maklumat  itu  sendiri.  


Beberapa  kajian  telah  dijalankan  tentang  bagaimana  faktor-faktor  yang  berkaitan 
 dengan manfaat perhubungan antara organisasi memberi kesan terhadap perkongsian 
 maklumat  melalui  faktor-faktor  lain  seperti  manfaat  hubungan,  kecenderungan 
 hubungan, keakraban, simetri kuasa dan konflik tidak berfungsi (Cheng, 2011). Tidak 
 banyak  yang  diketahui  mengenai  implikasi  hubungan  antara  manfaat  perhubungan 
 dan  konflik  tidak  berfungsi  yang  ada  untuk  perkongsian  maklumat  yang  berkesan 
 terutama dalam situasi yang melibatkan rangkaian yang melampaui batasan organisasi 
 tersebut (Cheng, 2011).  


Kajian-kajian  yang  lepas  ini  memberikan  asas  kepada  kerangka  kajian  ini  untuk 
mengkaji tentang tadbir  urus perhubungan  antara organisasi  dan risiko perhubungan 
terhadap tahap perkongsian maklumat dalam rantaian bekalan  stesen minyak di luar 
bandar  di  Malaysia.  Kajian  ini  dijalankan  untuk  melihat  faktor  tadbir  urus 
perhubungan  antara  organisasi  dan  risiko  perhubungan  yang  wujud  yang  memberi 
kesan  terhadap  amalan  perkongsian  maklumat  antara  syarikat  pembekal  dan 
pengusaha stesen minyak yang boleh memantapkan lagi rangkaian bekalan minyak di 
luar bandar di Malaysia. Matlamat kajian ini untuk mengisi jurang yang ada berkaitan 

tadbir urus perhubungan dan risiko hubungan terhadap tahap perkongsian maklumat 
 dalam rantaian bekalan stesen minyak di Malaysia. Jadual 1.1 meringkaskan jurang-
 jurang kajian ini berdasarkan sorotan kajian-kajian yang lepas. 


Jadual 1.1 


Pembinaan Penyataan Masalah Kajian 
 Penulis / 


Penyelidik  Sumbangan  Jurang Kajian  Konteks 


Wagner & 


Bukó (2005) 


Menetapkan asas tadbir urus 
 dan risiko perhubungan bagi 
 analisis terhadap perkongsian 
 pengetahuan dengan pelanggan, 
 pembekal dan institusi 


penyelidikan dalam rantaian 
 bekalan 


Kajian tentang tadbir urus 
 hubungan dan risiko 
 perhubungan hanya terhadap 
 perkongsian pengetahuan 
 dalam rantaian bekalan 


Perkongsian 
 pengetahuan 
 antara rakan 
 kongsi rantaian 
 bekalan 


Li & Lin 


(2006)  Kajian emperikal tentang 
 persekitaran yang tidak 
 menentu dan fasilitator kepada 
 hubungan antara organisasi 


Kajian hanya tertumpu pada 
 persekitaran hubungan antara 
 organisasi dan tentang 
 bagaimana meningkatkat 
 hubungan antara organisasi 


Perkongsian 
 maklumat dan 
 kualiti maklumat 
 dalam rantaian 
 bekalan 
 Patnayakuni, 


Rai & Seth 
 (2006)  


Hubungan antara organisasi 
 berorientasikan  jangka 
 panjang, spesifikasi aset dan 
 rutin interaksi 


Tumpuan hanya kepada model 
 semua faktor-faktor di bawah 
 siasatan sebagai pemboleh 
 ubah bebas yang secara 
 langsung memberi kesan 
 kepada tingkah laku 
 perkongsian maklumat 


Perkongsian 
 maklumat dalam 
 rantaian bekalan 


Shin, Ishman 


& Sanders 
 (2007) 


Kajian tentang faktor Guanxi 
 (hubungan yang baik), 
 kedinamikan Confucian dan 
 kefahaman kolektif 


Hanya mengkaji faktor sosio-
 budaya  dalam perhubungan 
 terhadap perkongsian 
 maklumat antara organisasi di 
 China 


Hubungan 
 antara organisasi 


Cheng (2011)  Pemahaman tentang bagaimana 
 ahli rantaian bekalan perlu 
 bekerjasama mengukuhkan 
 manfaat hubungan dan 
 keakraban untuk meningkatkan 
 perkongsian maklumat  


Hanya menumpukan tentang 
 dimensi manfaat hubungan 
 dan tahap keakraban terhadap 
 perkongsian maklumat 


Perkongsian 
 maklumat dalam 
 rantaian bekalan  


Cheng, Chen 


& Chen 
 (2013) 


Kajian tentang manfaat 
 perhubungan dan peranan 
 risiko perhubungan terhadap 
 perkongsian  maklumat 


Kajian hanya tertumpu kepada 
 organisasi antara pengilang 
 dan pembekal 


Perkongsian 
 maklumat dalam 
 rantaian bekalan  


1.2  PENYATAAN MASALAH 


Susulan  dari  kejadian  terputus  bekalan  di  Perak,  pihak  Kementerian  Perdagangan 
Dalam Negeri, Koperasi dan Kepenggunaan (KPDNKK) telah mengarahkan syarikat 
pembekal minyak membuat penghantaran segera (Peraknews, 2015b). Menurut pihak 

kementerian, masalah ini berlaku sejak November 2014 kerana pihak pembekal gagal 
 menghantar bekalan pada masa yang ditetapkan akibat berlakunya salah faham antara 
 pihak  pembekal  dan  peruncit.  Ini  dengan  jelas  menunjukkan  bahawa  perlunya 
 pengurusan  rantaian  bekalan  (PRB)  yang  cekap  dan  efektif  untuk  memastikan  tidak 
 timbulnya masalah terputus bekalan di rangkaian stesen-stesen minyak di luar bandar 
 di Malaysia.  


Salah satu faktor yang memberi kesan kepada rantaian bekalan yang cekap dan efektif 
 ialah tentang perkongsian maklumat antara pembekal dan peruncit (Lee, So, & Tang, 
 2011). Perkongsian maklumat ini ditentukan oleh keseimbangan antara faktor-faktor 
 termasuklah    pergantungan,  kecekapan  pertukaran  maklumat  dan  kepuasan  sosial 
 (Dwyer, Schurr, & Oh, 1987). Secara umumnya dipercayai bahawa kesediaan untuk 
 berkongsi adalah lebih besar jika pihak pembekal dan peruncit mempunyai hubungan 
 yang  rapat.  Perkongsian  maklumat  dengan  ketara  memberi  kesan  dalam 
 mengurangkan  kos  rantaian  bekalan  (Huang,  Lau,  &  Mak,  2003).    Perkongsian 
 maklumat  ini  juga  boleh  membantu  organisasi-organisasi  dalam  rantaian  mencapai 
 kelebihan  persaingan  dalam  perniagaan  (Drucker,  1992;  Shin,  Ishman,  &  Sanders, 
 2007).  Organisasi-organisasi  yang  menggunakan  maklumat  yang  tersedia  dan 
 berkongsi dengan rakan perniagaan dapat membuat keputusan yang lebih baik dalam 
 membuat  pesanan  bahan  mentah,  penentuan  kapasiti  dan  perancangan  pengeluaran 
 (Ellinger,  Taylor,  &  Daugherty,  1999).  Ini  adalah  langkah  untuk  menjadikan 
 rangkaian bekalan yang dinamik dan dapat dioptimumkan pengeluarannya.   


Hubungan  antara  organisasi  adalah  dibina,  dijaga  dan  perlu  diperbaiki  untuk 
mencapai matlamat-matlamat(Bahroun, Campagne, & Rached, 2015; Cheng, 2011b). 

Tanpa perhubungan ini, ianya adalah sukar dicapai jika organisasi itu berfungsi secara 
 sendirian  tanpa  bekerjasama  dengan  organisasi  yang  lain.  Dalam  suasana  rantaian 
 bekalan, hubungan antara organisasi biasanya dapat dilihat melalui perkongsian atau 
 perhubungan  pembekal  dan  peruncit  yang  boleh  dikenali  sebagai  tadbir  urus 
 perhubungan  (Wang  &  Wei,  2007).  Tadbir  urus  perhubungan  ini  menitik  beratkan 
 tentang  pembangunan  dan  penyelenggaraan  hubungan  organisasi  dengan  rakan 
 strategik  (Palmatier,  Scheer,  Evans,  &  Arnold,  2008).    Hubungan  antara  organisasi 
 pembekal  dan  peruncit  memberi  kesan  terhadap  perhubungan  stategik  di  kalangan 
 organisasi-organisasi  tersebut  (Lee,  So,  &  Tang,  2011).    Penyelidikan  yang  lepas 
 menunjukkan bahawa manfaat perhubungan adalah merupakan latarbelakang kepada 
 pembinaan  hubungan  jangka  panjang  (Gwinner,  Gremler,  &  Bitner,  1998;  Das,  & 


Teng, 2001). Secara amnya, manfaat hubungan ini bergantung kepada beberapa item-
 item  berkenaan  dengan  produktiviti,  keberkesanan,  keuntungan  produk,  kepuasan 
 pelanggan dan prestasi  pasaran (Morgan & Hunt, 1994; Frazier, Spekman, & O'neal, 
 1998).  


Manfaat  perhubungan  adalah  memberi  sumbangan  yang  lebih  besar  dan  mengatasi 
kos  perhubungan  dalam  pembentukan  nilai  pelanggan  dalam  pasaran  perniagaan 
(Ulaga  &  Eggert,  2006;  Benton  &  Maloni,  2005).  Organisasi  yang  mempunyai 
kecenderungan  yang  tinggi  untuk  menjalinkan  perhubungan  tidak  menghadapi 
masalah  yang  besar  dalam  bekerjasama  dan  mencapai kata sepakat  dalam  membuat 
keputusan  (Larson,  1992).  Ia  adalah  kecenderungan  yang  agak stabil  dan  kesedaran 
akan  hubungan  pelanggan  yang  terlibat  dengan  peruncit  daripada  kategori  produk 
tertentu  (Wulf,  Odekerken-Schroder,  &  Lacobucci,  2001).  Rakan  kongsi  ini  akan 
lebih  berkecenderungan  untuk  memperuntukkan  pengurusan  sumber  dari  segi  masa 

dan  usaha  untuk  mewujudkan  hubungan  antara  organisasi  (Johnson  &  Sohi,  2001). 


Kecenderungan hubungan dan keakraban adalah  antara dimensi yang paling penting 
 dalam  norma  perhubungan  (Hartley  &  Benington,  2006;  Johnson  &  Sohi,  2001). 


Keakraban dibentuk oleh hubungan antara firma dan syarikat-syarikat lain. Keadaan 
 saling  bergantungan  antara  organisasi  akan  menyebabkan  tahap  persefahaman 
 bersama yang lebih tinggi dan membawa kepada  hubungan yang lebih harmoni dan 
 berorientasikan pasaran (Johnson & Sohi, 2001). 


Tadbir urus perhubungan adalah alat yang paling penting yang digunakan oleh rakan-
 rakan  perniagaan  untuk  menguruskan  risiko  perhubungan  (Lee  &  Johnson,  2010). 


Risiko  perhubungan  ini  selalunya  diuruskan  oleh  suatu  kontrak  secara  formal  tetapi 
 tidak  semua  kontrak  dapat  menyelesaikan  semua  masalah  (Wang  &  Wei,  2007). 


Konsep  risiko  hubungan  adalah  termasuk  kebarangkalian  yang  rakan  kongsi  tidak 
 bekerjasama dengan cara yang dikehendaki (Das dan Teng, 2001). Ianya berasal dari 
 kegagalan  untuk  menangani  isu-isu  berkaitan  kuasa  di  kalangan  rakan  kongsi 
 (Ratnasingam,  2007).  Risiko  hubungan  termasuk  risiko  yang  berkaitan  dengan 
 kerjasama  dan  risiko  yang  berkaitan  dengan  tingkah  laku  rakan  kongsi  (Delerue, 
 2005).  Hubungan  antara  organisasi  yang  saling  bergantungan  dicirikan  oleh 
 ketidaksemetri  kuasa  (Cook  &  Enerson, 1978).  Semakin  tinggi  tahap  ketidaksimetri 
 kuasa,  adalah  lebih  rendah  tahap  kepercayaan  di  antara  rakan  kongsi.  Kekurangan 
 kepercayaan boleh membawa kepada risiko hubungan iaitu sesebuah organisasi boleh 
 memberi gambaran yang salah atau menyembunyi maklumat dari rakan kongsi yang 
 lain  (Ratnasingam,  2007).  Ketidak  seimbangan  kuasa  antara  organisasi  yang  saling 
 berhubung boleh menyebabkan  peningkatan konflik yang tidak berfungsi  (Morris & 


Cadogan, 2001). Konflik tidak berfungsi timbul kerana syarikat mempunyai manfaat 

peribadi  yang  tidak  semestinya  sepadan  dengan  rakan  kongsi  mereka.  Hubungan 
 antara  organisasi  melibatkan  pelbagai  perlakuan  yang  berisiko  di  mana  rakan-rakan 
 tidak  bekerjasama  dengan  cara  yang  dikehendaki  (Das  &  Teng,  2001).  Ianya  boleh 
 menimbulkan risiko tingkah laku oportunis kerana menekankan keperluan organisasi 
 itu  sendiri  sewaktu  mempengaruhi  organisasi  yang  lain  (Barclay,  1991)  dan 
 kecenderungan untuk menyembunyi maklumat (Jaworski & Kohli, 1993).  


Secara ringkasnya, adalah penting untuk sesebuah organisasi memahami faktor-faktor 
 yang  mempengaruhi  pembangunan  dan  perlaksanaan  perkongsian  maklumat  dengan 
 rakan  kongsi  dalam  hubungan  antara  organisasi  seperti  rantaian  bekalan  (Cheng, 
 2011).  Dalam  kajian  ini,  peranan  tadbir  urus  perhubungan  dijangkakan  akan 
 mempengaruhi  tahap  perkongsian  maklumat  antara  organisasi-organisasi  dalam 
 rantaian bekalan. Untuk mencapai manfaat perkongsian maklumat antara organisasi, 
 ia  adalah  penting  untuk  semua  pihak  yang  terlibat  untuk  menilai  hubungan  dan 
 mengawal kebarangkalian tingkah laku risiko hubungan dengan sewajarnya (Cheng et 
 al., 2013). Oleh itu, kajian ini  mencadangkan risiko perhubungan sebagai pemboleh 
 ubah  mediasi  antara  tadbir  urus  perhubungan  dan  amalan  perkongsian  maklumat 
 dalam rantaian bekalan. 


1.3  PERSOALAN KAJIAN 


Untuk menangani kepentingan isu penambahbaikan perkongsian maklumat ini dalam 
 konteks  rantaian  bekalan,  kerangka  penyelidikan  ini  dibangunkan  untuk  menyiasat 
 faktor-faktor  yang  yang  mempengaruhi  perkongsian  maklumat  antara  organisasi. 


Kajian  ini  secara  umumnya  diharapkan  akan  berjaya  menimbulkan  beberapa 
persoalan yang masih belum terjawab iaitu antaranya ialah: 

1.  Apakah  tahap  perkongsian  maklumat  dalam  rantaian  bekalan  stesen-stesen 
 minyak di luar bandar di Malaysia pada ketika ini? 


2.  Adakah  manfaat  hubungan,  kecenderungan  hubungan  dan  keakraban 
 hubungan  mempunyai  hubungan  dengan  tahap  perkongsian  maklumat  dalam 
 rantaian bekalan stesen-stesen minyak di luar bandar di Malaysia? 


3.  Adakah  manfaat  hubungan,  kecenderungan  hubungan  dan  keakraban 
 hubungan mempunyai pengaruh terhadap tahap perkongsian maklumat dalam 
 rantaian bekalan stesen-stesen minyak di luar bandar di Malaysia? 


4.  Adakah  manfaat  hubungan,  kecenderungan  hubungan  dan  keakraban 
 hubungan  mempunyai  hubungan  dengan  risiko  perhubungan  dalam  rantaian 
 bekalan stesen-stesen minyak di luar bandar di Malaysia? 


5.  Adakah  manfaat  hubungan,  kecenderungan  hubungan  dan  keakraban 
 hubungan  mempunyai  pengaruh  terhadap  risiko  perhubungan  dalam  rantaian 
 bekalan stesen-stesen minyak di luar bandar di Malaysia? 


6.  Apakah  risiko  perhubungan  ini  memberikan  pengaruh  mediasi  terhadap 
 hubungan  antara  tadbir  urus  perhubungan  dan  tahap  perkongsian  maklumat 
 dalam rantaian bekalan stesen-stesen minyak di luar bandar di Malaysia? 


1.4  OBJEKTIF KAJIAN


Berdasarkan  kepada  penyataan  masalah  yang  telah  dinyatakan  dan  persoalan-
persoalan  kajian  yang  telah  dihuraikan  sebelum  ini,  objektif  kajian  ini  mensasarkan 
untuk  mendapatkan  jawapan-jawapan  berdasarkan  permasalahan  dan  persoalan 
tersebut. Oleh itu, objektif-objektif kajian adalah seperti berikut: 

1.  Untuk mengukur tahap perkongsian maklumat dalam rantaian bekalan stesen-
 stesen minyak di luar bandar di Malaysia pada ketika ini.  


2.  Untuk  menentu  dan  menjelaskan  hubungan  yang  wujud  antara  manfaat 
 hubungan,  kecenderungan  hubungan  dan  keakraban  hubungan  dengan  tahap 
 perkongsian  maklumat  dalam  rantaian  bekalan  stesen-stesen  minyak  di  luar 
 bandar di Malaysia. 


3.  Untuk mengukur tahap pengaruh manfaat hubungan, kecenderungan hubungan 
 dan  keakraban  hubungan  terhadap  tahap  perkongsian  maklumat  dalam 
 rantaian bekalan stesen-stesen minyak di luar bandar di Malaysia. 


4.  Untuk  menentu  dan  menjelaskan  hubungan  yang  wujud  antara  manfaat 
 hubungan,  kecenderungan  hubungan  dan  keakraban  hubungan  dengan  risiko 
 perhubungan  dalam  rantaian  bekalan  stesen-stesen  minyak  di  luar  bandar  di 
 Malaysia. 


5.  Untuk mengukur tahap pengaruh manfaat hubungan, kecenderungan hubungan 
 dan keakraban hubungan terhadap risiko perhubungan dalam rantaian bekalan 
 stesen-stesen minyak di luar bandar di Malaysia. 


6.  Untuk  mengukuhkan  bahawa  risiko  perhubungan  adalah  sebagai 
 pembolehubah  mediasi  terhadap  hubungan  tadbir  urus  perhubungan  dengan 
 tahap perkongsian maklumat dalam rantaian bekalan stesen-stesen minyak di 
 luar bandar di Malaysia.  


1.5  KEPENTINGAN KAJIAN 


Kajian  ini  diharapkan  dapat  memberi  sumbangan  yang  signifikan  kepada  aspek 
teoritikal dan praktikal. 

 1.5.1  Sumbangan kepada aspek Teoritikal 


Kajian seperti ini akan dapat memberikan sumbangan kepada jurang ilmu disebabkan 
 masih  kurang  lagi  kajian  yang  menfokuskan  tentang  orientasi  institusi  yang 
 melibatkan  tadbir  urus  perhubungan  antara  organisasi  terhadap  prestasi  perkongsian 
 maklumat  melalui  perincian  tentang  faktor  manfaat  perhubungan  dan  risiko 
 perhubungan dalam konteks rantaian bekalan. Oleh itu kajian ini dapat membuktikan 
 secara  emperikal  tentang  wujudnya  hubungan  dan  pengaruh  pembolehubah  mediasi 
 iaitu  risiko  perhubungan  terhadap  tahap  perkongsian  maklumat  dalam  rantaian 
 bekalan.  


Kajian  ini  juga  akan  membuktikan  bahawa  peranan  tadbir  urus  perhubungan  itu 
 adalah sesuatu yang penting untuk memastikan berlakunya peningkatan dalam tahap 
 perkongsian  maklumat.  Maka  perlunya  usaha  mempertingkatkan  manfaat  dari 
 perhubungan  itu  serta  menggalakkan  kecenderungan  dan  keakraban  dalam  proses 
 tadbir  urus  perhubungan  antara  organisasi.  Di  samping  itu  proses  tadbir  urus  juga 
 perlu  mengatasi  risiko  perhubungan  antara  organisasi  seperti  simetri  kuasa,  konflik 
 tidak  berfungsi  dan  tingkah  laku  oportunis  dalam  rantaian  bekalan.  Seterusnya  ia 
 boleh  mengenalpasti  jenis  pengaruh  pembolehubah-pembolehubah  mediasi  ini 
 terhadap tahap perkongsian maklumat. 


Kajian ini juga boleh mengesahkan teori Relational View (RV) dan Resource-Based 
View (RBV) yang mendokong kerangka kajian ini.  Relational View membantu untuk 
memahami  kenapa  rakan  dalam  rantaian  bekalan  perlu  berkongsi  maklumat  dengan 
menekankan kepada manfaat dalam bentuk peningkatan kerjasama.  Resource-Based 
View adalah  merupakan rujukan utama dalam menganalisa hubungan sumber dalam 

rantaian bekalan (Chang & Shaw, 2009). Resource-Based View menekankan tentang 
 kerjasama  untuk  menghasilkan  nilai  dan  menumpukan  perhatian  terhadap  tingkah 
 laku  risiko  perhubungan  serta  tingkah  laku  oportunis  dari  sudut  persekitaran  sosial 
 (Cheng et al., 2013). 


1.5.2  Sumbangan kepada aspek Praktikal  


Kajian  ini  amat  berguna  kepada  pihak  pengurus  yang  terlibat  dalam  pengurusan 
 rantaian  bekalan  stesen-stesen  minyak  di  luar  bandar  di  Malaysia  kerana  ianya 
 memfokuskan  terhadap  pengukuran  tahap  perkongsian  maklumat  antara  pembekal 
 dan  peruncit  dalam  konteks  rantaian  bekalan.    Hasil  kajian  ini  diharapkan  dapat 
 memberi  maklumat  penting  kepada  pihak  pengurus  untuk  pembekalan  minyak  di 
 Malaysia  tentang  apakah  kesan  faktor-faktor  pengaruh  pembolehubah  mediasi  iaitu 
 risiko  perhubungan  terhadap  perkongsian  maklumat  dalam  rantaian  bekalan  stesen-
 stesen  minyak  di  luar  bandar  Malaysia.  Ini  lebih  memberi  pemahaman  tentang 
 perlunya  menitik  beratkan  manfaat  dari  perhubungan  tersebut  dan  menggalakkan 
 kecenderungan  hubungan  serta  keakraban.  Di  samping  itu,  proses  mengurus  risiko 
 perhubungan seperti simetri kuasa, konflik tidak berfungsi dan tingkah laku oportunis 
 juga harus dilaksanakan bagi memastikan perkongsian maklumat itu berjalan lancar. 


1.6  SKOP DAN KEKANGAN KAJIAN


Kajian  ini  merupakan  suatu  kajian  emperikal  yang  memfokuskan  kepada  industri 
rantaian  bekalan  minyak  di  luar  bandar  di  Malaysia.  Ianya  dijustifikasikan  sebagai 
amat  penting  kerana  stesen-stesen  minyak  di  luar  bandar  merupakan  sumber  bagi 
pembekalan  tenaga  kepada  penduduk  di  luar  bandar.    Menurut  Datuk  Seri  Hassan 
Malek,  iaitu  bekas  Menteri  Perdagangan  Dalam  Negeri,  Kooperasi  Dan 

Kepenggunaan  yang  menyatakan  tanpa  petrol  dan  diesel  adalah  sukar  bagi  rakyat 
 untuk  menjalankan  aktiviti  seharian  mereka  (Astro  Awani,  2014).  Menurut  Menteri 
 Muda  di  Pejabat  Ketua  Menteri  Sarawak,  iaitu  Datuk  Mohd  Naroden  Majais  turut 
 menjelaskan  keperluan  stesen  minyak  di  luar  bandar  Sarawak  bagi  mensejahterakan 
 lagi kehidupan masyarakat luar bandar (Borneo Post, 2014). 


Perniagaan stesen minyak di luar bandar yang menyediakan sumber bahan api adalah 
 penting untuk sektor pertanian yang merupakan aktiviti utama di luar bandar (KKLW, 
 2014).  Ianya  adalah  kemungkinan  yang  kuat  tentang  perlunya  kajian  untuk 
 memahami dan memastikan bahawa peningkatan dalam tahap perkongsian maklumat 
 dapat  menyumbang  kepada  rantaian  bekalan  minyak  yang  cekap  dan  efisien  di  luar 
 bandar di Malaysia. 


Tadbir urus perhubungan ini merupakan suatu orientasi institusional organisasi yang 
 berhubungan  iaitu  manfaat  hubungan,  kecenderungan  dan  keakraban  hubungan. 


Prestasi  perkongsian  maklumat  ini  diukur  bersandarkan  manfaat  hubungan, 
 kecenderungan hubungan dan keakraban hubungan iaitu maklumat jualan, maklumat 
 inventori dan maklumat pesanan. Oleh itu kajian ini hanya menghadkan kajian ke atas 
 pembolehubah-pembolehubah yang tersebut sahaja. 


Walaupun begitu masih terdapat beberapa kajian yang telah dijalankan terdahulu yang 
melibatkan beberapa  pembolehubah  yang  lain  yang  boleh  dimasukkan  dalam  kajian 
ini tetapi ia dianggap sebagai tidak relevan buat setakat ini. Ini disebabkan skop kajian 
ini  akan  menjadi  lebih  besar.  Sebarang  penambahan  pembolehubah  yang  lain 
dikhuatiri  boleh  menyukarkan  penyelidik  untuk  mengoperasikan  sesuatu  kerangka 



(34)17 


konsep  kajian  tersebut  disebabkan  kekangan  masa,  kewangan,  pengetahuan, 
 pengalaman dan keupayaan.  


Kajian ini juga turut menggunakan data kajian yang diperolehi dari responden tunggal 
 iaitu pemilik stesen minyak yang mewakili sesebuah organisasi. Pemilihan responden 
 berdasarkan andaian bahawa mereka adalah orang yang paling layak untuk membuat 
 penilaian disebabkan mereka merupakan pihak yang terlibat secara langsung dengan 
 perkongsian  maklumat  dengan  pihak  pembekal.  Ini  boleh  menjadikan  satu  tindak 
 balas  yang  berat  sebelah  dan  keputusan  yang  ditafsirkan  nanti  perlulah  mengambil 
 kira aspek ini sebagai kekangan dalam pengumpulan data kajian ini.  


Kajian ini juga hanya tertumpu kepada organisasi yang memiliki lesen kebenaran di 
 bawah  Akta  Pembangunan  Petroleum  (PDA)  yang  tertumpu  kepada  stesen-stesen 
 minyak di luar bandar yang dikeluarkan oleh pihak Kementerian Perdagangan Dalam 
 Negeri, Koperasi dan Kepenggunaan (KPDNKK).  Oleh itu, populasi kajian ini hanya 
 terbatas  ke  atas  stesen-stesen  minyak  yang  mendapat  lesen  PDA  di  luar  bandar  di 
 Malaysia sahaja. 


1.7  DEFINISI OPERATIONAL  
 1.7.1    Manfaat Perhubungan  


Manfaat  Perhubungan  merujuk  kepada  faedah  diperolehi  atau  nilai  tambah  yang 
diperolehi oleh sesebuah organisasi disebabkan oleh hubungan antara pihak pembekal 
dan  peruncit.    Ianya  merangkumi  berbagai  dimensi  yang  berkaitan  dengan 
keuntungan, kepuasan pelanggan dan prestasi pasaran (Morgan & Hunt, 1994).  

 1.7.2    Kecenderungan Hubungan  


Kecenderungan hubungan merujuk kepada kekuatan untuk mengadakan perhubungan 
 antara  organisasi  pembekal  dan  peruncit.  Ia  merujuk  kepada  kecenderungan  secara 
 umumnya oleh sesebuah organisasi untuk mencari, melibatkan diri dan mengamalkan 
 hubungan  yang  baik  antara  organisasi  untuk  mewujudkan  interaksi  jangka  panjang 
 (Johnson & Sohi, 2001). 


1.7.3    Keakraban Hubungan  


 Keakraban Hubungan merunjuk kepada kebergantungan kepada satu sama lain untuk 
 bantuan,  maklumat,  komitmen  atau  berkenaan  dengan  tingkah  laku  yang  lain  yang 
 menggalakkan penyelarasan di kalangan individu, jabatan, atau organisasi (Hartley & 


Benington, 2009).  


1.7.4    Simetri Kuasa 


Simetri  Kuasa merujuk  kepada  keseimbangan  pengaruh  kuasa  sesuatu  organisasi  ke 
 atas  organisasi  yang  lain  disebabkan  oleh  ketidakbergantungan  sesuatu  organisasi 
 terhadap  organisasi  yang  lain.  Ini  boleh  dilihat  dari  sudut  perbagai  dimensi  dalam 
 hubungan  antara  organisasi  dari  faktor  organisasi,  individu  atau  perhubungan  itu 
 sendiri (Cuevas, Julkunen, & Gabrielsson, 2015). 


1.7.5    Konflik Tidak Berfungsi 


Konflik  Tidak  Berfungsi  adalah  merujuk  kepada  pembentukan  tingkah  laku  yang 
tidak  sihat  dalam  hubungan  antara  organisasi  seperti  memalsukan  maklumat  untuk 
memberi kesan dalam membuat keputusan, berinteraksi antara satu sama lain dengan 
rasa kebencian dan adanya perasaan tidak percaya antara organisasi (Thomas, 1990). 

 1.7.6    Kelakuan Oportunis 


Konsep Kelakuan Oportunis adalah merujuk kepada tingkahlaku yang mendahulukan 
 kepentingan peribadi dengan pelbagai tipu daya (Williamson, 1975). Tingkahlaku ini 
 melibatkan  tindakan  sengaja  mereka-reka  sesuatu  matlamat  organisasi  untuk 
 memenuhi kepentingan peribadi. 


1.7.7    Perkongsian Maklumat 


Perkongsian  Maklumat  dalam  rantaian  bekalan  merujuk  kepada  sejauhmana 
 maklumat  yang  kritikal  dikongsi  antara  organisasi  pembekal  dan  peruncit.    Dengan 
 menyediakan maklumat yang lebih besar yang ada dan berkongsi di kalangan ahli-ahli 
 rantaian  bekalan  seperti  pembekal  atau  subkontraktor,  sebuah  syarikat  pembuatan 
 boleh  membuat  keputusan  yang  lebih  baik  pada  pesanan,  perancangan  pengeluaran, 
 dan  peruntukan  kapasiti  supaya  rantaian  bekalan  dinamik  boleh  dioptimumkan 
 (Huang, Lau & Mak, 2003). 


1.8  SUSUN ATUR TESIS  


Pada  asasnya,  keseluruhan  tesis  ini  mengandungi  enam  bab  kesemuanya.  Ia 
dimulakan  dengan  Bab  Satu  yang  merupakan  bab  pengenalan  kepada  kajian  dan 
mengandungi  tajuk-tajuk  besar  seperti  latar  belakang  kajian,  penyataan  masalah 
kajian,  persoalan  kajian,  objektif  kajian,  justifikasi  kajian,  sumbangan  dan 
kepentingan kajian, skop dan kekangan kajian dan ditamatkan dengan tajuk berkenaan 
susun  atur  tesis.  Bab  Dua  adalah  bab  mengenai  tinjauan  literatur  yang  telah  dibuat 
oleh  penyelidik  berdasarkan  skop  dan  fokus  kajian.  Bab  ini  mendedahkan  segala 
bentuk maklumat yang perlu diketahui berkaitan kajian ini. Definisi operasional dan 
dimensi pengukuran bagi setiap pembolehubah kajian turut dibincangkan dalam bab 

ini.  Pada  Bab  Tiga  pula  membincangkan  tentang  kerangka  konsep  kajian  dan  teori 
 yang mendukung kerangka konsep tersebut. Huraian mengenai bagaimana kajian ini 
 mengandaikan  wujud  hubungan  antara  pembolehubah-pembolehubah  yang  dikaji 
 turut  disertakan.  Satu  senarai  hipotesis  telah  dibangunkan  bagi  menguji  kebenaran 
 andaian yang telah dibuat dalam bab tersebut. 


Bab Empat pula membincangkan tentang kaedah penyelidikan yang digunapakai bagi 
 mengoperasikan kajian ini. Senarai instrumen kajian turut didedahkan dalam bab ini. 


Dalam  Bab  Lima  pula,  data  yang  diperolehi  hasil  daripada  pengedaran  soalselidik 
dianalisis  dan  dipamerkan  keputusannya.  Jenis-jenis  penganalisaan  tertentu  telah 
digunakan bagi menguji hipotesis kajian. Dalam bab ini juga ditunjukkan sejauhmana 
analisis  yang  dijalankan  dapat  menjawab  hipotesis-hipotesis  kajian  yang  telah 
diandaikan oleh kajian ini. Bab terakhir iaitu Bab Enam mengulas mengenai dapatan 
kajian  yang  telah  diperolehi.  Segala  pendapat  dan  cadangan  turut  disertakan  dalam 
bab ini. Bab ini turut mencadangkan arah tuju kajian di masa hadapan untuk bidang 
perkongsian maklumat dalam rantaian bekalan industri peruncitan bahan petroleum. 

 BAB 2 


KAJIAN LITERATUR 


2.0  PENGENALAN 


Bab ini menerangkan kajian literatur yang telah dilakukan untuk memahami tentang 
 semua  pembolehubah  yang  dibincangkan  dalam  kajian  ini.  Ini  adalah  termasuk 
 perbincangan kajian literatur tentang perkongsian maklumat dalam rantaian bekalan, 
 tadbir  urus  perhubungan  iaitu  manfaat  perhubungan,  kecenderungan  perhubungan, 
 dan keakraban hubungan serta risiko perhubungan iaitu keseimbangan kuasa, konflik 
 tidak  berfungsi,  tingkahlaku  oportunis  dan  kemerosotan  daya  saing.  Penerangan 
 tentang  teori-toeri  yang  menjadi  rujukan  dalam  kajian  ini  turut  dibincangkan  untuk 
 membentuk kerangka kajian dalam permasalahan ini. 


2.1  PERKONGSIAN MAKLUMAT 
 2.1.1    Definisi Perkongsian Maklumat 


Perkongsian  maklumat  merujuk  kepada  akses  kepada  maklumat  yang  berada  dalam 
 organisasi  lain  dalam  rantaian  bekalan  dari  segi  perkongsian  maklumat  dan 
 kebolehlihatan  masa  depan.  Perkongsian  maklumat  merupakan  suatu  aktiviti  atau 
 amalan  manakala  kebolehlihatan  adalah  hasil  yang  berpotensi  dari  perkongsian 
 maklumat yang membawa kepada  rantaian bekalan yang lebih berkesan  (Jonsson & 


Mattsson, 2013).  Konsep perkongsian maklumat boleh digunakan apabila berbincang 
tentang akses kepada maklumat mengenai lokasi fizikal yang tepat tentang barangan 
dalam  perjalanan  dari  pembekal  kepada  peruncit  pada  masa  tertentu.  Walau 
bagaimanapun, perkongsian maklumat juga boleh digunakan dengan merujuk kepada 

mengakses  maklumat  yang  boleh  digunakan  untuk  meningkatkan  pengurusan  aliran 
 barangan yang dikenali sebagai maklumat untuk perancangan. 


Untuk  meningkatkan  penyelarasan  rantaian  bekalan  dan  kualiti  produk,  syarikat 
 pembuatan  sering  menuntut  bahawa  rakan  kongsi  rantaian  bekalan  mereka  seperti 
 subkontraktor  atau  pembekal  melaksanakan  proses  yang  sering  memerlukan 
 perkongsian maklumat (Ellinger, Taylor & Daugherty, 1999).  Menurut  Huang, Lau 


& Mak (2003) terdapat enam jenis maklumat yang sering dikongsi diperingkat operasi 
 iaitu maklumat produk (iaitu tentang struktur produk), maklumat proses (iaitu waktu 
 garap, waktu penyediaan, kos penyediaan, polisi dan kualiti penghantaran), maklumat 
 inventori (iaitu tahap inventori, kos menyimpan, kos tertunggak, tahap perkhidmatan), 
 maklumat  sumber  (iaitu  kapasiti,  keupayaan),  maklumat  pesanan  (iaitu  kuantiti 
 permintaan,  saiz  pesanan,  korelasi  permintaan)  dan  maklumat  perancangan  (iaitu 
 ramalan permintaan,  jadual pesanan).  


Menurut Hyun & Choi (2010), perkongsian maklumat terbahagi kepada dua peringkat 
 iaitu perkongsian maklumat huluan yang merujuk kepada hubungan antara pengilang 
 dan  pembekal  dan  perkongsian  maklumat  hiliran  yang  merujuk  kepada  hubungan 
 antara  pengilang  dan  peruncit.  Perkongsian  maklumat  ialah  pengumpulan  dan 
 penyebaran  maklumat  yang  releven  tepat  pada  masanya  untuk  perancangan  dan 
 mengawal operasi rantaian bekalan (Simatupang & Sridharan, 2005). Proses integrasi 
 antara  pembeli  dan  pembekal  memudahkan  perkongsian  maklumat  (Barrat,  2004). 


Perkongsian maklumat adalah penting untuk kecekapan, keberkesanan dan kelebihan 
daya  saing  daripada  rantaian  bekalan  (Stock  &  Lambert,  2001).  Perkongsian 
maklumat daripada permintaan pelanggan antara peruncit dan rakan dagangan utama 

memastikan  kelancaran  operasi  menyebabkan  insiden  yang  lebih  rendah  daripada 
 kegagalan  perkhidmatan  pelanggan  kerana  kehabisan  stok  (Mentzer,  1999)  dan 
 memperbaiki hubungan pembeli-pembekal (Hsu et al., 2008). 


Perkongsian maklumat dalam rantaian bermakna adanya satu bentuk perjanjian antara 
 pembekal  dan  juga organisasi  peruncit  tersebut  (Zhang  & Chen,  2013).   Kedua-dua 
 pihak  organisasi  pembekal  dan  peruncit  lebih  cenderung  berkerjasama  jika  mereka 
 melihat  kerjasama  antara  satu  sama  lain  akan  memberi  manfaat  atau  nilai  tambah 
 kepada  persaingan  (Cheng,  2013).  Kedua-dua  pihak  cuba  untuk  mendapatkan 
 kelebihan  persaingan  yang  merupakan  kelebihan  dalam  persekitaran  perniagaan 
 sekarang (William & Diana, 2007). Aktiviti-aktiviti dan tingkah laku bekerjasama ini 
 perlulah  diberikan  keutamaan  untuk  mewujudkan  hubungan  yang  bermanfaat  antara 
 kedua-dua pihak organisasi pembekal dan peruncit (Wang & Wei, 2007). 


Untuk mencapai kelebihan dari perkongsian maklumat antara pembekal dan peruncit 
ianya  adalah  penting  untuk  pembekal  ini  memahami  faktor-faktor  yang  berkaitan 
dengan tadbir urus hubungan antara organisasi yang memberi kesan terhadap tingkah 
laku  perkongsian  maklumat  antara  peruncit  mereka  yang  sedia  ada.    Penyelidikan 
yang  sedia  ada  mengenai  isu  penting  ini  banyak  memfokuskan  kepada  kerangka  / 
model  semua  faktor-faktor  yang  dikaji  ini  sebagai  pembolehubah  tidak  bersandar 
yang  secara  langsung  memberi  kesan  kepada  tingkah  laku  perkongsian  maklumat 
(pembolehubah bersandar). 

2.1.2    Matlamat dan Kepentingan Perkongsian Maklumat 


Perkongsian  maklumat  berfungsi  sebagai  satu  pendekatan  yang  penting  untuk 
 kelangsungan  hidup  organisasi  dan  pemangkin  terhadap  integrasi  rantaian  bekalan. 


Pada  masa  kini,  dengan  kemajuan  dalam  teknologi  maklumat  dan  komunikasi, 
 perkongsian  maklumat  telah  menjadi  lebih  senang  dilakukan.  Tambahan  pula, 
 perkongsian  maklumat  dalam  rantaian  bekalan  telah  menjadi  lebih  cekap  oleh 
 pengenalan secara meluas kerjasama jangka panjang dan penyelarasan yang akhirnya 
 membawa kepada peningkatan kelebihan daya saing organisasi. 


Banyak  industri  telah  memulakan  rekabentuk  semula  proses  untuk  meningkatkan 
kecekapan  rantaian  bekalan  mereka.  Matlamat  program  ini  adalah  untuk 
meningkatkan  penyesuaian  bekalan  dengan  permintaan  untuk  mengurangkan  kos 
inventori  dan  kehabisan  stok.  Potensi  penjimatan  dalam  usaha  yang  sebegini  boleh 
melebihi daripada USD14 bilion bagi industri perkhidmatan makanan (Troyer, 1996) 
dan  USD  30  bilion  bagi  industri  runcit  (Kurt  Salmon  Associates  Inc.,  1993).  Salah 
satu inisiatif utama yang biasanya disebut adalah perkongsian maklumat antara rakan 
kongsi  dalam  rantaian  bekalan.  Banyak  kajian-kajian  lepas  tentang  perkongsian 
maklumat dalam rantaian bekalan telah dibincangkan tetapi masih kurang kajian yang 
dijalankan terhadap tahap manfaat hubungan dan pembolehubah yang mempengaruhi 
magnitud  manfaat  ini  (Lee,  So,  &  Tang,  2011b).  Jadual  2.1  menerangkan  tentang 
manfaat  atau  faedah-faedah  yang  diperolehi  oleh  sesebuah  organisasi  yang 
mengamalkan perkongsian maklumat dalam rantaian bekalan. Perkongsian maklumat 
ini  penting  dalam  mengurangkan  kos  dan  meningkatkan  prestasi  dalam  rantaian 
bekalan. 

 Jadual 2.1  


Manfaat Perkongsian Maklumat 


No  Manfaat  Sumber 


1.  Pengurangan kos  (Mourtzis, 2011; Lee et al., 2000; 


Lee & Whang, 2004; Bagchi & 


Larsen, 2004) 
 2.  Pengurangan inventori dan pengurusan inventori yang 


cekap  (Mourtzis, 2011; Lee et al., 2000; 


Lee & Whang, 2004) 
 3.   Meningkatkan kebolehlihatan (pengurangan ketara 


terhadap ketidakpastian) 


(Fiala, 2005; Li et al., 2001; Yu et 
 al., 2001; Lee & Whang, 2004; 


Bagchi & Larsen, 2004) 
 4.  Pengurangan yang ketara atau penghapusan lengkap 


kesan bullwhip  (Yu et al., 2001; Lee & Whang, 


2004; Li & Gao, 2011;  Jauhari, 
 2009) 


5.  Penggunaan sumber yang lebih baik  (Mourtzis, 2011; Lee & Whang, 
 2004) 


6.  Peningkatan produktiviti, kecekapan organisasi dan 
 perkhidmatan yang lebih baik 


(Mourtzis, 2011; Yang & 


Maxwell, 2011; Lee & Whang, 
 2004; Bagchi & Larsen, 2004) 
 7.  Membina dan mengukuhkan ikatan sosial  (Lee & Whang, 2004; Bagchi & 


Larsen, 2004; ) Marshall & Bly, 
 2004) 


8.  Pengesanan awal masalah  (Lee & Whang, 2004; Jauhari, 
 2009; Grabot et al.,2011) 
 9.  Maklum balas yang cepat  (Lee & Whang, 2004; Jauhari, 


2009) 
 10.  Mengurangkan masa kitaran dari pesanan ke 


penghantaran  (Bagchi & Larsen, 2004) 


11.  Usaha pencarian dan pengesanan menjadi lebih baik  (Bagchi & Larsen, 2004) 
 12.  Masa yang lebih cepat kepada pasaran  (Lee & Whang, 2004) 


13.  Peningkatan rangkaian  (Lee & Whang, 2004) 


14.  Penggunaan kapasiti pada tahap optimum  (Lee & Whang, 2004) 


2.1.3    Keperluan Perkongsian Maklumat Dalam Rantaian Bekalan 


Maklumat memainkan peranan penting dalam pengurusan rantaian bekalan (Nahmias, 
2001).  Maklumat menyediakan para pembuat keputusan suatu kuasa kelebihan dalam 
persaingan, kuasa untuk menjalankan perniagaan dengan lancar dan cekap serta kuasa 
untuk berjaya dalam persekitaran yang semakin  kompleks.  Prestasi rantaian bekalan 
bergantung  secara  kritikal  tentang  bagaimana  ahli-ahlinya  menyelaras  keputusan 
mereka.  Perkongsian  maklumat  adalah  bentuk  yang  paling  asas  penyelarasan  dalam 
rantaian bekalan.  

Konsep hubungan dalam pembekalan stesen minyak di luar bandar di Malaysia adalah 
 merupakan  perhubungan  antara  sebuah  organisasi  pembekal  kepada  beberapa 
 organisasi peruncit yang tertakluk kepada kebenaran lesen yang diberikan oleh pihak 
 KPDNKK.  Ini  menunjukkan  bahawa  perkongsian  maklumat  ini  berlaku  antara 
 organisasi tunggal pembekal ke beberapa organisasi peruncit yang tertakluk di bawah 
 kontrak  pembekalan  yang  dipersetujui  antara  pembekal  dan  peruncit  itu  sendiri. 


Cachon  dan  Fisher  (2000)  telah  mengukur  faedah  perkongsian  maklumat  tentang 
 pesanan  dan  kedudukan  inventori  antara  pembekal  tunggal  dan  berbilang  peruncit. 


Kajian  itu  telah  membuat  perbandingan  antara  polisi  perkongsian  maklumat  secara 
 menyeluruh  dan  perkongsian  maklumat  secara  terhad.    Menurutnya,  perkongsian 
 maklumat  terhad  membenarkan  pembekal  hanya  mengetahui  tentang  pesanan  yang 
 dibuat  oleh  para  peruncit  tetapi  polisi  perkongsian  maklumat  secara  menyeluruh 
 membolehkan  pembekal  mengetahui  maklumat  terkini  tentang  inventori  para 
 peruncit. Hasil kajian itu menunjukkan kos rantaian bekalan adalah sebanyak 12.1% 


lebih  rendah  menggunakan  polisi  perkongsian  maklumat  secara  menyeluruh 
 berbanding perkongsian maklumat secara terhad. 


Pembekal  menjamin  pembekalan  yang  boleh  diharap  kepada  peruncit  menyebabkan 
perkongsian  maklumat  itu  memberi  faedah  kepada  pembekal  dan  peruncit  dalam 
mengurangkan  masa  pembekalan  semula  (Lee  et  al.,  2011).  Untuk  mencapai 
kelebihan perkongsian maklumat, adalah menjadi kepentingan strategik bagi syarikat 
pembekal  untuk  memahami  faktor-faktor  yang  berkaitan  dengan  hubungan  antara 
organisasi  yang  mempengaruhi  perkongsian  maklumat  tingkah  laku  rakan-rakan 
mereka (Lee et al., 2011). Perkongsian maklumat dalam rantaian bekalan melibatkan 
aktiviti-aktiviti  pertukaran  maklumat  dalam  organisasi  organisasi  yang  menjurus 

kepada  koordinasi  perniagaan.  Maklumat  menyediakan  pembuat  keputusan  suatu 
 kuasa  kelebihan  bersaing,  kuasa  untuk  menjalankan  perniagaan  dengan  lancar  dan 
 cekap  dan  kuasa  untuk  berjaya  dalam  persekitaran  yang  semakin  kompleks  dan 
 memainkan peranan penting dalam pengurusan rantaian bekalan (Clarkson, Jacobsen, 


&  Batcheller,  2007).  Perkongsian  maklumat  tersebut  meliputi  maklumat-maklumat 
 tentang  kedudukan  inventori,  jualan,  harga,  jangkaan  permintaan,  status  pesananan, 
 maklumat  pelanggan,  maklumat  logistik,  pelan  promosi,  pengetahuan  teknologi, 
 maklumat pasaran dan sebagainya .yang merupakan sebahagian daripada logistik dan 
 rantaian  bekalan  merupakan  fungsi  yang  begitu  penting,  khususnya  kepada  dunia 
 perniagaan (Lee et al., 2011). 


Aspek ini menjadi relevan dengan rantaian bekalan minyak terhadap peruncit di luar 
 bandar  di  Malaysia  kerana  struktur  hubungan  yang  sama  iaitu  antara  pembekal 
 tunggal dan berbilang peruncit yang dipraktikkan seperti dalam kajian ini.   Zao, Xie 
 dan  Zhang  (2002)  juga  dalam  kajiannya  tentang  impak  perkongsian  maklumat 
 pesanan  dan  jangkaan  permintaan  yang  melibatkan  satu  pembekal  kepada  berbilang 
 peruncit  dalam  situasi  jumlah  permintaan  yang  berubah-ubah.  Hasil  kajian 
 menunjukkan  bahawa  perkongsian  tentang  maklumat  pesanan  dan  jangkaan 
 permintaan mempunyai kesan yang besar kepada prestasi rantaian bekalan dari sudut 
 jumlah kos dan tahap perkhidmatan.   


2.2  TADBIR URUS PERHUBUNGAN 


Pelbagai  kajian  telah  dibuat  tentang  bagaimana  sesuatu  hubungan  antara  organisasi 
perlu  ditangani.  Ianya  memerlukan  berbagai  inisiatif  yang  perlu  dilaksanakan  oleh 
kedua-dua belah pihak antara pembekal dan peruncit yang dikenali sebagai tadbir urus 

